N° 72 - Abril 2011 .

A EXPOSICION FRECUENCIES.

Manolo R. Bermejo
Dpto. Quimica Inorgdnica

Universidade de Santiago de Compostela

INTRODUCION

Ven de inaugurarse, o 2 de decembro de 2010, a exposicién Frecuencies da catalana Eugenia
Balcells e escribo esta presentacion baixo a impresion de ter asistido a un espectdculo vital.
Quero facervos participes do sentimento suscitado na cerne do meu ser para que asistades, vos e
os vosos alumnos, a disfrutar de tan espléndido espectaculo.

Noutro artigo deste nimero do noso boletin Lali Bosch, a comisaria da comision, fai unha pre-
sentacion da exposicién cando se produciu a sta inauguraciéon no ano 2009. Naquel momento
contaba con tres partes a exposicion, pero hoxe, cando inaugura a sua itinerancia no museo
Macuf de A Coruiia son xa cinco partes e confian en que siga medrando.

A exposicion € un canto, e a0 mesmo tempo un xogo, 4 luz. Desde que se entra na primeira sala
€ a luz a que nos invade e nos obriga a ser parte dela. Transformdmonos en luz e sombras e, a
mesma luz, traspdsanos e englobanos na exposicion. De igual forma que Newton descompuxo a
luz branca en sete cores, utilizando o seu prisma, nés podemos recomporier esas sete formas de
enerxia na primitiva luz branca, tamén nés podemos entrar na luz proxectada dende moi diver-
sos angulos e sentir a enerxia, as vibracions da vital exposicién. Nos sentimonos parte de canto
vemos na medida de que queremos ver e sentir a vida que nela latexa.

1. FRECUENCIES

A primeira parte da exposicion estd dedicada 4 presentacidn dos espectros luminicos da maioria
dos elementos quimicos do sistema periddico.

A sala estd dominada por unha tea duns 90 metros cadrados onde se proxectan, por orde crecente
do nimero atémico, os espectros dos elementos quimicos e na parede oposta estd a tdboa perio-
dica representada polo espectro de cada un deses elementos quimicos.

Se a investigacion e busca dos espectros dos elementos foi laboriosa, a plasmacién en imaxes
resulta impresionante. Non € s6 vital a expresion luminica do espectro de cada elemento, senén
que mais espectacular € a transicién dun espectro a outro como unha recreacién de cada novo
elemento quimico.

Eugenia Balcells € capaz de mirar como miramos todos pero, ela, € capaz de ver o que os demais
non vemos para descubrirnolo: investigacion lle chamamos a este feito. Cando un se senta diante
da pantalla de proxeccién dos espectros e se integra nesa explosién luminica dos mesmos, suma
a sda propia enerxia 4 explosion vital das imaxes. Eu notei diante dese caudal de luz e cor como

se se reproducise o Big Bang. A transicién
dun elemento quimico ao seguinte ten lu-
gar a través duns efectos semellantes a unha
comprension/descomprension enerxética: tal
como puido acontecer na xénese dos elemen-
tos quimicos na orixe do noso Universo.

Eugenia consigue cos seus espectros facer-
nos crible a recreaciéon do nacemento dos
elementos quimicos, e o que resulta mais
sorprendente, para cantos somos quimicos,
que nos fai albiscar os aspectos enerxéticos
das reaccions quimicas.

Esta parte da exposicion € tan desbordante de
enerxia que foi absorbendo as outras partes
para darlle o seu nome ao todo da exposi-
cién. Cada espectro estd representado polo
seu DNI. A coloracién verde do elemento
Manganeso, Mn, € premonitoria do papel
que xoga na clorofila das plantas verdes por
medio do fotosistema PSII para, fixando a
luz solar, realizar a descomposicion da auga
e xerar a enerxia -(C H O)- das plantas.

2. RODA DE CORES

Que pode acontecer cando se someten a un xogo de reflexions especulares os espectros dos ele-
mentos quimicos?. Como expresaba Max PlanK a radiacién do corpo negro cando este se quen-

taba a distintas temperaturas?. Como se
manifestan os distintos elementos qui-
micos cando se lles vai incrementando a
temperatura?. O resultado € Roda de co-
res: a segunda parte da exposicion.

As miles de imaxes recollidas e proxec-
tadas sobre distintas teas xiratorias van
manifestando de forma coldrica -dende o
vermello ata o afiil e o violeta- as distin-
tas etapas das vidas dos seres que ali apa-
recen de novo, os espectadores integra-
monos na roda de cor, como unha achega
enerxética madis. A proxeccion € circular
e faise dende diversos dngulos, de modo
que ndés tamén formamos parte do que se
proxecta: Somos a0 mesmo tempo espec-
tadores e parte da exposicion.

3. LABIRINTO

O Labirinto que nos propén nesta parte da expo-
sicion Eugenia Balcells parte do seu Labirinto de
Horta en Barcelona e proponnos un experimento
espazo-tempo real no que cada espectador, se trans-

forma no centro dese universo feito 4 medida da
nosa realidade.

O Labirinto que desefiou Eugenia € global, continuo
—como unha cinta de Moebius- e tinico para todos os
espectadores; pero, ao tempo, convértese en singular
dado que, cada un dos visitantes faise propietario do
seu propio sentir de modo que pode entrar e sair del
a vontade.

Este Labirinto convértese nun mdis dos labirintos
histéricos, e dos propios do Camiiio de Santiago,
pero € peculiar polo seu formato e por axustarse a
cada un de nos.

Veredes que este labirinto se trata dun labirinto xe-
rado virtualmente como se un foco de luz fora en-
marafiando, sobre a forma do Labirinto de Horta, as
vidas de todos nés -de cantos foron e de cantos somos- de modo que os espectadores se poden
colocar “en” e xerar “o” seu propio labirinto.

4. MARMORE DO ALENTEJO

A cuarta parte da exposicion ofrécenos a exploracion da incidencia da luz sobre o marmore para
tratar de investigar como se comporta esta materia especial ao longo da sia vida. A manifesta-
cion de formas e materia, as suas luces e as stias sombras dan medida da vida do material.

Eugenia Balcells segue explorando como se comporta a luz fronte aos catro Elementos/Principio
aristotélicos. Na primeira parte da exposicién estudaba o comportamento da Enerxia/Fogo nas
manifestacions dos espectros dos elementos quimicos. Na segunda e terceira parte interpelouse
sobre o efecto da luz ao través do Aire. Nesta parte da exposiciéon coéntanos como actda a luz
contra unha Terra: a materia marmore.

Quédalle ainda por estudar que lle pasa 4 luz incidindo, reflectindose, refractdndose sobre a
Auga: as distintas augas do noso planeta Auga.

Que teria acontecido se Eugenia tivera
cofiecido outros materiais abondosos no
noso Pais como o granito -rosa Porri-
flo,- ou o granito negro de Mondariz, ou
as andalucitas do Moeche ou as negro-
verdosas lousas de Valdeorras?. Cal teria
sido o resultado policrémico do espectro
da luz e do xogo intelixente da paixén
de Eugenia na composicidn final da re-
flexion/refraccion da luz solar sobre eses
materiais?.

5.0 ARROZ PLANTASE CON ARROZ

Na quinta parte da exposicién na que no me vou deter, titilase O arroz pldntase con arroz ou nos
nosos niveis de cientificos a ciencia constriiese facendo ciencia. Neste documental, que reflicte
como moitos espectadores viron e sentiron esta espléndida exposicién, encontrarédesvos con
moitos dos pensamentos que notastes na exposicion e que levades sentindo na vosa vida de aula
diante das intelixentes reflexions/preguntas que nos plantexan os nosos alumnos. Facede tempo
para disfrutar desta parte da exposicion.

CONCLUSIONS

A modo de reflexion, derivada das sensacions sentidas na exposicion, tefio que manifestar:

1. Eugenia leva explorando -non sei se conscientemente- tres dos catro Elementos/Principio.
Claramente a Terra e o Aire e, en menor medida o Fogo. Faltalle por estudar o compor-
tamento da Auga. A luz actuando sobre as augas do Atlantico, do Mediterraneo, do Mar
Morto, do Golfo de México, do Mar dos Sargazos, do Artico ou do Antértico, do Mar
Caspio, do ...

2.Toda a exposicion, e mdis a obra de Eugenia, € un canto ao maxico nimero 7 pitagorico:
centrado na composicion e descomposicion da luz branca. A exposicion ten neste mo-
mento catro partes, obviamente deberia chegar a 7; permitome suxerirlle a Eugénia que a
complete con tres novas partes. Para deleite de todos nds os seus espectadores ofrezo tres
suxestions distintas:

a) A luz e a auga, como suxeria antes centrada en mares mortos e vivos e en océanos de
auga e xeo: Luz e Auga.

b) A luz nas areas dos desertos. A area como corpusculo integrador da materia que repre-
senta o todo: Areas e pirdmides.

¢) A luz incidindo sobre a lousa que representa o contrapunto da cor. O gran arquitec-
to Isozaqui ensinounos aos corufieses como a luz incidindo sobre a lousa e o granito
xera visions caleidoscOpicas inesquecibles. Se Isozaqui conseguiu eses efectos s6 coa
luz natural incidindo, reflectindo, refractando sobre a lousa, que non poderia conseguir
Eugenia con todo o seu cofiecemento enxefio e técnica?.

Animo 4 gran creadora Eugenia Balcells a continuar deleitdindonos con todos os descubrimentos
que estd a facer con e sobre a luz.

O mais grande dos descubrimentos consiste en facer visible para os demais aquilo que estaba
invisible. Todos nds, como Mestres temos a obriga de ensinarlle aos nosos alumnos a descubrir
aquilo que estd invisible. Eugenia Balcells € das visionarias que nos descobren, a todos nos,
aquilo que ainda permanecia invisible.

Ide, todos, a ver esta exposicién para que descubrades cousas ata agora invisibles e levade aos
vosos alumnos para que aprendan practicamente o que € e representa o descubrimento cientifico.

Remato facéndovos participes do meu estado de dnimo. Vefio de asistir/participar nunha expo-
sicioén sobre a luz na que un puidera pensar que o exceso de luz puidera producir cegueira ou
desacougo. O efecto € absolutamente o contrario: sae un en paz consigo mesmo. A sinfonia de
luz xerada na exposicion actiia como balsamo pacificador do espirito facéndote sentir feliz.

A exposicion estd aberta no MACUF, o museo de FENOSA na Coruiia, ata o mes de xufio do
ano 2011.



